
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
公心敎飭之，俾勿陷於惡。若咎先親以不知末世人心，爲此不當之事，則此吾之恒所諫者；因此而釀出大禍云，則誠是夢想之外也。
非但先親也，淸原以無嫌也，故假借之，造給藍輿，蕁屬亦可疑之乎？

渠輩出閤後，屢受戒責，而渠之姿質，愚悖儱侗，不學無識，只有驕貴之心，乃與宮屬雜類，無常作弊，不能安受敎誨。自己丑，漸踈待之。庚寅，吾家以所遭，棲遑郊外，彼乃絕跡，先親亦畏約，一未示意矣。

每年拾東山栗，進獻于各殿宮，亦及於諸郡主矣。辛卯正月晦間，依前進獻，並及於二王孫，因此爲始，聖怒震疊。二月初，幸彰義宮，将有急變，宮城扈衛。彼皆安置濟州，先親禍色，迫在呼吸。
其時世孫未得隨駕，惟漢耆、厚謙同爲

